
 ᐱᓇᓱᑦᑕᐅᓯᒪᔪᓂᒃ ᑐᓴᕐᑎᓯᒍᑎ 

ᕕᕗᐊᕆᒥᑦ ᒣᒧᑦ 2026 

 

ᐊᐅᓚᑦᓯᔨᐅᓂᕐᒥᒃ ᐱᓇᓱᕝᕕᒃ ᓄᐃᑕᑦᓯᕗᖅ ᐃᑲᔪᕐᓂᒥᒃ ᐊᒻᒪᓗ ᐊᑦᔨᒌᖕᖏᑐᓂᒃ ᐱᑦᔪᔨᒍᑎᓂᒃ ᐃᓘᓐᓇᖏᓐᓄᑦ KRG-ᒥ 

ᐱᓇᓱᕝᕕᓄᑦ, ᐊᒻᒪᓗ ᑎᒥᖓᑕ ᓄᓇᓕᓕᒫᓄᑦ ᑲᑎᒪᔨᖏᓐᓄᑦ ᐊᒻᒪᓗ ᐳᕐᑐᓂᕐᓴᓄᑦ ᑲᑎᒪᔨᓄᑦ. ᐊᐅᓚᑦᓯᔨᐅᒻᒥᔪᖅ ᑕᒫᓂᒃᑯᑦ 

ᖃᕆᑕᐅᔭᓄᑦ ᐱᑐᑦᓯᒪᐅᑎᒍᑎᖏᓐᓂᒃ.  

ᐱᓇᓱᕝᕕᐅᑉ ᐱᓇᓱᐊᒐᖏᑦ ᐊᕕᑦᑐᓯᒪᔪᑦ ᓯᑕᒣᓕᖓᔪᓄᑦ ᐊᓪᓚᕕᓐᓄᑦ:  

1. ᐱᖁᑎᓂᒃ ᐊᐅᓚᑦᓯᓂᖅ  

2. ᐱᖁᑎᑖᕐᕕᓕᕆᓂᖅ ᐊᒻᒪᓗ ᐊᐅᓚᒋᐊᓕᓕᕆᓂᖅ  

3. ᖃᕆᑕᐅᔭᓕᕆᓂᖅ  

4. ᑕᒫᓂ ᖃᕆᑕᐅᔭᓄᑦ ᐱᑐᒍᑎ  

 

1. ᐱᖁᑎᓂᒃ ᐊᐅᓚᑦᓯᓂᖅ 

ᐱᖁᑎᓂᒃ ᐊᐅᓚᑦᓯᓂᕐᒥᒃ ᐊᓪᓚᕕᒃ ᓵᖓᔪᖅ ᐱᐅᓯᕙᓪᓕᐊᑎᑦᓯᓂᕐᒥᒃ ᐱᐊᓚᓗᓂ ᐊᒻᒪᓗ ᓱᕙᓪᓕᓇᕐᓗᓂ  ᐊᑐᕐᓂᒥᒃ 

ᐃᓘᓐᓇᖏᓐᓂᒃ KRG-ᑯᑦ ᐱᖁᑎᖏᓐᓂᒃ ᓅᕐᖃᔭᖕᖏᑐᓂᒃ ᐱᒋᐊᕐᓱᒍ ᐱᑖᖑᓂᖓᓂᒃ ᐊᑐᕐᖃᔦᕐᓂᖓᓄᑦ ᑎᑭᑦᓱᒍ. ᑕᒪᓐᓇ 

ᐊᑦᑐᐊᕗᖅ ᑲᔪᓯᑎᑦᓯᖃᑦᑕᓂᕐᒧᑦ ᐱᐅᓯᕐᓂᒃ ᕿᒥᕐᕈᒍᑎᓂᒃ ᐊᒻᒪᓗ ᓇᓗᓀᕐᓯᓂᕐᒧᑦ ᐱᐅᓕᓐᓂᐊᒐᕐᓂᒃ ᐃᓪᓗᓂ ᐊᑐᕐᑕᐅᔪᓂ 

ᐊᑐᕐᑕᐅᖏᑦᑐᓂᓪᓗ ᐊᒻᒪᓗ ᓱᕐᖁᐃᓂᕐᒧᑦ ᓄᑕᐅᓯᓕᑎᕐᑕᐅᕋᑖᑦ ᐃᓪᓗᐃᑦ ᓱᓇᒥᑦᑐᓂᒃ ᐱᐅᓕᓐᓂᒐᖃᕐᓂᖏᓐᓂᒃ ᑕᒐᐅᓕᕇᕐᑐᓂᒃ 

ᐅᕝᕙᓘᓐᓃᑦ ᓂᐅᕕᐊᖑᕋᑖᓂᒃ, ᓴᖑᐊᑦᓯᔨᐅᒻᒥᔪᒍᑦ ᐱᓇᓱᑦᑎᓄᑦ ᑐᓂᔨᓂᕐᒥᒃ ᐃᓪᓗᓂᒃ ᐊᑐᕐᑕᐅᒍᓐᓇᑐᓂᒃ.  

 

• ᐱᖁᑎᓂᒃ ᐊᐅᓚᑦᓯᓂᕐᒥᒃ ᐊᓪᓚᕕᒃ, ᐱᖁᑎᑖᕐᓂᒥᒃ ᐊᓪᓚᕕᒻᒥᒃ ᐱᓇᓱᖃᑎᖃᕐᓱᓂ, ᐱᒋᐊᕐᓯᒪᔪᖅ ᐊᓪᓚᑕᐅᑎᑦᓯᓂᕐᒥᒃ 

ᓄᓇᒃᑰᔫᓕᒫᓂᒃ, ᐱᓇᓲᑎᓕᒫᓂᒃ ᐊᒻᒪᓗ ᐱᖁᑎᓕᒫᓃᒃ ᑎᑭᓚᖓᔪᓂᒃ ᓯᕗᓪᓕᐹᒥ ᐅᒥᐊᕐᔪᐊᒥ ᑕᒡᒐᓂ ᐊᕐᕌᒍᒥ. ᑕᒪᓐᓇ 

ᐃᓚᓕᒃ ᓈᒻᒪᑐᒥᒃ ᐊᓪᓚᓯᒪᑎᑦᓯᓂᕐᒥᒃ ᐊᒻᒪᓗ ᓴᑑᑎᖃᕐᑎᓯᓂᕐᒥᒃ ᓱᕐᖁᐃᓚᖓᓗᓂ ᐊᑦᑕᓇᖕᖏᓂᖓᓂᒃ ᐊᒻᒪᓗ 

ᒪᓕᒐᒃᑰᓯᐊᕐᓂᖓᓂᒃ ᐊᑐᕈᓐᓇᓯᐊᕐᓗᑎᒃ ᐊᕐᖁᑎᒥ.  

• ᐃᓪᓗᐃᑦ ᐱᐅᓕᓐᓂᐊᒐᖏᓐᓂᒃ ᐊᑭᑭᓐᓂᓯᐅᕈᑎ ᑐᓂᓚᐅᔪᔪᖅ ᐁᕆᓕᑐᖃᐅᓕᕐᑎᓗᒍ, ᐊᒥᓱᓂᒃ ᓯᓂᑦᑕᑫᓐᓇᕕᓐᓂᒃ 14-

ᓂ ᓄᓇᓕᓐᓂ ᓱᓇᒥᑦᓯᓱᓂ. ᐃᓗᐃᑦ ᐱᐅᓕᓐᓂᐊᒐᖏᑦᑕ ᑎᑭᐅᕐᖃᓂᖓᑕ ᑐᖓᓕᖓ ᐸᕐᓇᕈᑕᐅᔪᖅ ᐅᒥᐊᕐᔪᐊᑦ 

ᐱᖓᔪᐊᓐᓂ ᑎᑭᒍᒫᕐᑎᓗᒋᑦ ᑐᕌᕐᓗᑎᒃ ᐊᓯᒋᐊᓪᓚᖏᓐᓄᑦ ᓯᓂᑦᑕᑫᓐᓇᕕᓐᓄᑦ ᓱᕐᖁᐃᕈᑕᐅᓗᑎᓪᓗ KRG-ᑯᑦ ᐃᓪᓗᖏᑦᑕ 

ᓯᓂᑦᑕᑎᑦᓯᕕᖏᑕᓗ ᐱᐅᓕᓐᓂᐊᒐᖃᕐᓂᖓᓂᒃ ᓈᒻᒪᑐᓂᒃ. 

• ᐱᖁᑎᓂᒃ ᐊᐅᓚᑦᓯᓂᕐᒥᒃ ᐊᓪᓚᕕᒃ, ᐱᓇᓱᖃᑎᖃᕐᓗᓂ ᓄᑖᒥᒃ ᐊᐅᓚᒋᐊᔨᓕᕆᓂᒃᑯᑦ ᐱᓇᓱᑦᑎᒥᒃ, ᐸᕐᓇᓚᖓᔪᖅ 

ᐳᓚᕋᓐᓂᓴᓂᒃ ᓄᓇᓕᓐᓄᑦ ᕿᒥᕐᕈᒍᑎᓂᒃ ᐱᒋᐊᕐᑎᓯᓗᓂ, ᓱᕐᖁᐃᕈᑕᐅᑎᓪᓗᒍ ᐱᖁᑎᓕᒫᑦ ᓈᒻᒪᑐᒥᒃ ᐊᓪᓚᑕᐅᒪᓂᖓᓂᒃ, 

ᒪᓕᑦᑐᑕᐅᓂᖓᓂᒃ ᐊᒻᒪᓗ ᓴᑑᑎᑦᓴᖃᕐᓂᖓᓂᒃ. 

2. ᐱᖁᑎᑖᕐᕖᑦ ᐊᒻᒪᓗ ᐊᐅᓚᒋᐊᓕᓕᕆᓂᖅ  

ᐱᖁᑎᑖᕐᕕᓂᒃ ᐊᒻᒪᓗ ᐊᐅᓚᒋᐊᓕᓐᓂᒃ ᐊᓪᓚᕕᒃ ᐊᑐᕐᑐᒪᕆᐅᕗᖅ ᓱᕐᖁᐃᓂᕐᒧᑦ ᐱᐊᓚᔪᒥᒃ ᓂᐅᕕᖃᑦᑕᓂᕐᒥᒃ, 

ᐊᐅᓪᓚᑎᑦᓯᖃᑦᑕᓂᕐᒥᒃ ᐊᒻᒪᓗ ᑎᑭᐅᑦᔨᖃᑦᑕᓂᕐᒥᒃ ᐱᖁᑎᓂᒃ ᐱᒍᑦᔨᒍᑎᓂᓪᓗ ᐃᓘᓐᓇᖏᓐᓄᑦ KRG-ᑯᑦ 

ᐱᓇᓱᑦᑕᖏᓐᓄᑦ, ᐃᑲᔪᕐᑎᓗᒍ ᑎᒥᐅᑉ ᐱᓇᓱᐊᒐᕐᒥᓂᒃ ᓂᐳᕐᑎᓯᓂᖓᓂᒃ ᐊᑐᕐᓱᓂ ᓯᕗᓂᓕᐅᕐᓯᒪᔪᓂᒃ ᐸᕐᓇᖃᑦᑕᓂᕐᒥᒃ 

ᐊᒻᒪᓗ ᓱᕙᓪᓕᓇᕐᓱᓂ ᐃᓱᐊᖁᑎᑦᓴᓂᒃ ᐊᐅᓚᑦᓯᓂᕐᒥᒃ.   

• ᓯᕗᓪᓕᐅᓚᐅᔪᔪᖅ ᐱᓇᓱᑦᑎᓯᒍᑎ ᐃᓱᓕᓚᐅᕐᑎᓗᒍ, KRG-ᑯᑦ ᓴᖑᓚᐅᔪᔪᑦ ᐊᓯᐊᓄᑦ ᐅᓯᔨᒧᑦ, ᑕᕐᕋᒥᐅᑉ ᐅᓯᔨᖏᑦᑕ 

ᑎᒥᖓᓄᑦ, ᐊᕐᖁᑎᖃᕐᓱᓂ ᐃᓄᓕᒫᓂᒃ ᐊᑭᑭᓐᓂᓯᐅᕈᑎᒥᒃ. ᑕᒪᓐᓇ ᐊᑐᕆᐊᖃᕐᓇᓚᐅᔪᔪᖅ 

ᐃᖏᕐᕋᓯᑎᑦᓯᒋᐊᑦᓯᐊᓂᕐᒥᒃ ᐱᓀᓗᑕᖃᓚᐅᔪᒻᒪᑦ, ᐊᒻᒪᓗ ᐊᑭᑭᓐᓂᓯᐅᕈᑏᑦ ᐊᒻᒪᑕᐅᓂᖏᑦ ᐱᔭᕇᓚᐅᔪᑦᓱᑎᒃ 

ᐁᕆᓕᐅᑉ ᕿᑎᖓᓂ 2026-ᒥ. KRG-ᑯᑦ ᐃᓂᑖᕐᓯᒪᔪᑦ 12,000-ᓂᒃ ᓯᒃᑭᑕᓂᒃ ᐃᓵᑦᑕᓂᒃ ᐊᖏᓂᓕᒻᒥᒃ ᐅᒥᐊᕐᔪᐊᓂ 

ᐱᓇᓱᓐᓂᒥᓄᑦ ᐱᒋᐊᓕᓐᓂᒃ ᐱᓂᐊᕋᒥ. 

• ᑖᒃᑯᓇᓂ ᐅᓪᓗᓂ, ᑖᓐᓇ ᐊᓪᓚᕕᒃ ᐊᒥᓱᕕᑦᓱᓂ ᓴᖑᐊᑦᓯᒍᑎᓂᒃ ᑲᑎᒪᓂᖃᖃᑦᑕᓚᐅᔪᔪᖅ ᐃᓚᖃᕐᓱᓂ ᐊᑦᑐᐊᓂᕐᐹᓂᒃ 

ᑎᒥᐅᑉ ᐃᓗᐊᓂ ᓱᕐᖁᐃᓴᖃᑎᒋᑦᓱᒋᑦ ᖃᓄᐃᓪᓗᐊᑐᓂᒃ ᐃᓂᖃᕆᐊᖃᕐᓂᖏᓐᓂᒃ, ᓯᕗᓂᐊᒍᓪᓗ ᐋᕐᕿᓱᐃᓚᐅᔪᑦᓱᓂ 

ᐃᓘᓐᓇᖏᓐᓂᒃ ᐅᒥᐊᕐᔪᐊᑯᑦ ᑎᑭᓭᒍᑎᓂᒃ ᐃᓱᐃᓪᓕᓛᖕᖏᒪᑕ, ᐊᒻᒪᓗ ᑲᒪᒋᐊᓪᓚᖃᑦᑕᓱᓂ ᐱᖁᑎᑖᕐᕕᓂᒃ. 

ᐱᒋᐊᖕᖓᐅᑎᒥᒃ ᑲᑎᒪᑦᓯᓂᖃᓚᐅᔪᔪᑦ ᓄᑖᒥᒃ ᐅᓯᔨᒥᒃ ᐁᕆᓕ 13, 2026-ᒥ, ᑌᑲᓂ ᐱᐅᓯᒋᐊᕈᑎᑦᓭᑦ 

ᐊᖏᕐᑕᐅᑎᓪᓗᒋᑦ, ᐃᓚᖃᕐᓱᑎᒃ ᐱᑦᓯᐊᓂᕐᓴᐅᓗᓂ ᑐᓴᕐᑎᓯᖃᑦᑕᓂᕐᒥᒃ, ᑐᑭᓯᓐᓇᓂᕐᓴᐅᓗᓂ ᐅᖃᖃᑎᒌᖃᑦᑕᓂᕐᒥᒃ, 

ᐊᒻᒪᓗ ᐱᑦᓯᐊᓂᕐᓴᕆᓗᒋᑦ ᐊᐅᓚᑦᓯᖃᑦᑕᓂᕐᒥᒃ KRG-ᑯᓄᑦ ᐊᐅᓪᓚᑐᓂᒃ. 

• ᑖᓐᓇ ᐊᓪᓚᕕᒃ ᐊᑭᑭᓐᓂᓯᐅᕈᑎᒥᒃ ᐊᓂᑦᓯᓚᐅᔪᔪᖅ ᐱᒋᐊᕐᑎᓯᒍᑎᑦᓴᐅᑎᓪᓗᒍ ᐊᓪᓚᑐᖃᕐᓅᙯᓂᐅᑉ 

ᐱᓇᓱᑦᑕᐅᓂᖓᓂᒃ. KRG-ᑯᑦ ᑎᑭᑕᐅᓚᐅᔪᔪᑦ ᒪᕐᕉᓄᑦ ᐊᑭᑦᓴᓕᐅᕈᑏᓐᓄᑦ, ᐅᓪᓗᒥᓗ ᐱᓪᓗᑯᓕᕆᓂᖏᑦ 

ᕿᒥᕐᕈᔭᐅᓕᕐᓱᑎᒃ ᓱᕐᖁᐃᕆᐊᕐᓱᒋᑦ ᒪᓕᒐᒃᑰᒪᖔᑕ ᐊᒻᒪᓗ ᐱᒍᑦᔨᐅᑎᖏᑦ ᐱᐅᒻᒪᖓᑕ, ᐱᓇᓱᑦᑎᓯᒍᑎ 

ᑐᓂᓛᕈᓇᐅᑎᓪᓗᒍ ᐱᓇᓱᐊᕈᓯᕐᓂ ᙯᔪᓂ. 

• ᑖᒃᑯᓇᓂ ᑐᓴᕐᑎᓯᒍᑏᑦ ᐅᓪᓗᖏᓐᓂ, ᐱᖁᑎᑖᕐᓂᒥᒃ ᐊᓪᓚᕕᒃ ᐊᓂᑦᓯᓚᐅᔪᔪᖅ 708-ᓂᒃ ᓂᐅᕕᕈᒪᐅᑎᓂᒃ ᑲᑎᑦᓱᒋᑦ 

$97 ᒥᓕᐊᓂᒃ ᐊᑭᓕᓐᓂᒃ, ᐆᑦᑑᑎᒋᓗᒍ 835-ᓂᒃ ᓂᐅᕕᕈᒪᐅᑎᓂᒃ ᓄᐃᑦᓯᓚᐅᔪᓂᖓᓄᑦ ᑲᑎᑦᓱᑎᒃ $104 

ᒥᓕᐊᓂᒃ ᐊᑭᓕᓐᓂᒃ ᐊᕐᕌᓂ. ᑕᒪᓐᓇ ᐃᑭᓕᐅᒥᒍᑎ ᐱᑦᔪᑎᓕᒃ ᐱᐅᓯᓕᐊᖑᓚᐅᔪᔪᒥᒃ ᐁᕆᓕ 2025-ᒥ, ᑌᑰᓇ 

ᓂᐅᕕᕈᒪᐅᑏᑦ ᓄᐃᑕᐅᓲᖑᒍᓐᓀᓚᐅᔪᒻᒪᑕ ᑎᑭᓵᓄᑦ $5000 ᐊᑖᓂ ᐊᑭᓕᓐᓄᑦ. 

• ᑖᒃᑯᓄᖓ ᑐᓴᕐᑎᓯᒍᑏᑦ ᐅᓪᓗᖏᓐᓄᑦ ᐊᑐᕐᑎᓗᒋᑦᒪ ᐊᐅᓪᓚᕈᑎᓂᒃ ᐊᓪᓚᕕᒃ ᐊᓂᑦᓯᓚᐅᔪᔪᖅ 2,375-ᓂᒃ 

ᐊᐅᓪᓚᕈᑎᑦᓴᓂᒃ ᑲᑎᑦᓱᑎᒃ $5.4 ᒥᓕᐊᓂᒃ ᐊᑭᓕᓐᓂᒃ, ᐆᑦᑑᑎᒋᓗᒍ ᑌᒫᓪᓗᐊᓭᓐᓇᒐᓚᒃ ᐅᓄᕐᓂᖃᓚᐅᔪᔪᓄᑦ 

ᐊᐅᓪᓚᕈᓐᓇᐅᑎᓄᑦ ᑲᑎᑦᓱᑎᒃ $3.6 ᒥᓕᐊᓂᒃ ᐊᑭᖃᓚᐅᔪᔪᓄᑦ ᐊᕐᕌᓂ ᑖᒃᑯᓇᓂᑦᓭᓇᖅ ᐅᓪᓗᓂ. ᑮᓇᐅᔭᕐᑐᓂᐅᑉ 

ᐅᓄᕐᓯᐅᒥᓂᖓ ᐱᑦᔪᑎᖃᓗᐊᖕᖑᐊᑐᖅ ᐊᒥᓱᕕᑦᑕᓂᕐᓴᐅᓱᑎᒃ ᐊᐅᓪᓚᑲᑦᑕᑐᓂᒃ ᓄᓇᓕᑎᒍᑦ, ᐊᑯᓂᐅᓂᕐᓴᖅ 

ᓄᓇᓕᓐᓃᖃᑦᑕᒥᑎᓪᓗᒋᑦ, ᐊᒻᒪᓗ ᐃᓚᒋᐊᕈᑎᓂᒃ ᐊᑭᓖᑎᑦᓯᒍᑎᓂᒃ ᐃᓄᐃᑦ ᖃᖓᑦᑕᔫᖏᑦᑕ ᐊᑐᕐᑎᑕᖏᓐᓂᒃ 

ᐅᕐᓱᐊᓘᑉ ᐊᑭᖓ ᖁᒻᒧᐊᓯᒪᓕᕐᒪᑦ ᑌᒣᑦᑐᓄᑦ. 

 

3. ᖃᕆᑕᐅᔭᓕᕆᕕᒃ (IT) 

IT-ᓂᒃ ᐊᓪᓚᕕᒃ ᐊᐅᓚᑦᓯᕗᖅ ᖃᕆᑕᐅᔦᑦ ᐱᐅᒡᒍᑎᖏᓐᓂᒃ ᐊᒻᒪᓗ ᐱᑐᑦᓯᒪᐅᑎᒍᑎᓂᒃ KRG-ᑯᑦ ᐃᓗᐊᓂ, 

ᑲᒪᓗᐊᖕᖑᐊᓱᓂ ᐱᐅᔫᑎᑦᓯᓂᕐᒥᒃ ᐊᒻᒪᓗ ᐊᑐᕐᑎᓂᒃ ᐃᑲᔪᕐᓂᒥᒃ. ᑖᓐᓇ ᐊᓪᓚᕕᒃ ᒪᑭᑕᑦᓯᒥᔪᖅ ᐊᒥᓱᓂᒃ 

ᖃᕆᑕᐅᔭᕈᑎᓄᑦ ᐱᐅᓗᖁᑎᓂᒃ ᐊᒻᒪᓗ ᖃᐅᔨᒪᔭᑦᓴᑯᕕᓐᓂᒃ ᐊᒻᒪᓗ ᓱᕐᖁᐃᑎᐅᑦᓱᓂ ᓴᑑᒪᐅᑎᖏᑦᑕ ᓄᑖᖑᑦᓭᓇᕐᓂᖓᓂᒃ. 

 

• ᑖᒃᑯᓇᓂ ᑐᓴᕐᑎᓯᒍᑏᑦ ᐅᓪᓗᖏᓐᓂ, 1.400 ᐅᖓᑖᓂ ᐃᑲᔪᕐᑏᑦ-ᓵᖓᓄᑦ ᐃᑲᔪᕐᑕᐅᒍᒪᐅᑏᑦ ᐊᒻᒪᑕᐅᖃᑦᑕᓚᐅᔪᔪᑦ 

ᐊᒻᒪᓗ 1,350 ᐃᑲᔪᕐᑕᐅᒍᒪᐅᑏᑦ (96%) ᐋᕐᕿᓯᐊᕐᓱᒋᑦ ᐱᔭᕇᕐᑕᐅᓚᐅᔪᑦᓱᑎᒃ ᒪᑐᔭᐅᑦᓱᑎᓪᓗ. 

• ᑖᒃᑯᓇᓂ ᐅᓪᓗᓂ, IT-ᓂᒃ ᐱᓇᓱᖃᑎᒌᑦ ᓴᓇᓚᐅᔪᔪᑦ ᓄᑖᓂᒃ ᐊᑐᕐᑏᑦ ᐃᓕᑕᕐᓇᐅᑎᖏᓐᓂᒃ ᐊᒻᒪᓗ 

ᐃᓚᒋᓕᐅᑦᔨᒥᑦᓱᑎᒃ 10-ᓂᒃ ᓄᑖᓂᒃ KRG-ᑯᑦ ᐱᓇᓱᑦᑎᑖᖏᓐᓂᒃ.  

• IT-ᓂᒃ ᐊᓪᓚᕕᒃ ᐱᓇᓱᖃᑎᖃᓪᓚᕆᓚᐅᔪᔪᑦ ᐃᓄᓕᒫᑦ ᓴᑑᒪᐅᑎᖏᓐᓂᒃ ᐱᓇᓱᕝᕕᒥᒃ ᐊᐅᓪᓚᑎᑦᓯᖃᑕᐅᑦᓱᓂ 

ᓵᑦᑐᔮᓂᒃ ᖃᕆᑕᐅᔮᐱᓐᓂᒃ NV-ᓂ ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖏᓐᓄᑦ. ᑕᒪᓐᓇ ᐱᕙᓪᓕᕈᑕᐅᓚᖓᔪᖅ 

ᐃᑯᐊᓪᓚᑐᕐᓂᐊᕈᑏᑦ ᑐᓴᕐᑎᓯᒍᑕᐅᓕᕐᐸᑕ ᓇᓚᐅᑦᓯᓯᐊᖃᑦᑕᓂᕐᒧᑦ ᐊᒻᒪᓗ ᐱᐊᓚᓂᕐᒧᑦ ᐊᖓᔪᕐᖄᑦ ᑐᕃᓐᓇᓗᑎᒃ 

ᐊᒻᒪᕈᓐᓇᓯᑎᓪᓗᒋᑦ ᓱᒐᓚᑦᑐᑦ ᒥᓵᓄᑦ ᑐᓴᕐᑎᓯᒍᑎᐅᑉ (ICO) ᐅᒃᑯᐃᕕᖓᓄᑦ. 

• ᐱᒋᐊᕐᑎᓯᓚᐅᔪᔪᒍᑦ ᐱᓇᓱᓐᓂᖓᑕ ᑐᖓᓕᐊᓂᒃ ᑐᕌᕐᓱᑕ ᐊᓂᒎᑎᑦᓯᐊᓗᒍ ᑲᔪᓯᑎᑦᓯᓂᕐᒧᑦ Dilitrust-ᓂᒃ, 

ᓯᑯᑦᓴᔭᕐᑑᒪᖕᖏᑐᓂᒃ ᑲᑎᒪᔪᑦ ᖃᕆᑕᐅᔭᕈᑎᖓᓂᒃ. ᐁᑦᑑᑎᖃᖃᑦᑕᓕᕐᑐᒍᑦ Dilitrust-ᒥᒃ ᐱᔪᓐᓇᐅᑎᓂᒃ 

ᓄᓇᓕᓕᒫᓄᑦ ᑲᑎᒪᔨᓂ ᐃᓚᐅᔪᓄᑦ. ᐱᒋᐅᕐᓴᐅᑎᖓᓂᒃ ᓄᐃᑦᓯᓛᕐᑐᒍᑦ ᑲᑎᒪᔨᓕᒫᑦ ᐱᔪᓐᓇᐅᑎᒥᒃ 

ᐁᑦᑐᑕᐅᓯᒪᓕᕐᐸᑕ.  

• ᓱᓕᒋᐊᓪᓚᒃ ᐃᑯᓪᓚᑎᑦᓯᒍᒪᒧᑦ ᓴᑑᒪᓂᕐᒧᑦ ᐃᓕᒪᓇᕐᑐᓂᒃ ᓄᐃᑕᑦᓴᐅᑎᒋᔪᓂᒃ ᓄᑕᐅᖕᖏᓂᕐᓴᓂ ᖃᕆᑕᐅᔦᑦ 

ᐊᑐᒐᖏᓐᓂ, IT-ᓂᒃ ᐊᓪᓚᕕᒃ ᐱᓇᓱᖃᑎᖃᓚᐅᔪᔪᖅ ᑮᓇᐅᔭᓕᕆᓂᕐᒥᒃ ᐱᓇᓱᕝᕕᒥᒃ ᐊᒻᒪᓗ ᖃᕆᑕᐅᔦᑦ 

ᐊᑐᒐᖏᓐᓂᒃ ᓂᐅᕐᕈᓯᕐᑎᓂᒃ ᐱᑦᓯᐊᓱᒍ ᓄᑕᐅᓯᓕᑎᕆᑎᓪᓗᒋᑦ ᐱᑐᑦᓯᒪᐅᑎᕕᒻᒥ ᖃᕆᑕᐅᔭᕈᑏᑦ ᒪᓂᑎᕈᑎᖓᓂᒃ, 

Citrix-ᒥᒃ, ᓄᑖᖑᓂᕐᓴᒧᑦ ᑌᒣᑦᑐᒧᑦ ᓴᖑᑎᑦᓱᒋᑦ, ᓅᑦᓯᓱᑕᓗ ᑮᓇᐅᔭᓕᕆᐅᑎᑦᑎᓂᒃ SAGE ᐊᒻᒪᓗ 

ᖃᕆᑕᐅᔭᕈᑎᓂᒃ Filemaker Pro ᓄᑖᒧᑦ ᐃᓂᒋᓯᔭᖓᓄᑦ.  

• ᐃᖏᕐᕋᓯᑎᑦᓯᓚᐅᔪᔪᒍᑦ Vasion Print-ᒥᒃ ᐱᔭᕆᐊᑭᓐᓂᓴᐅᒻᒪᑦ ᓯᑯᑦᓴᔭᒧᑦ ᐊᓪᓚᒋᐊᓕᓐᓂᒃ ᐊᐅᓚᑦᓯᒍᑎᒋᑦᓱᒍ, 

ᐱᒋᐊᖕᖓᕕᖃᕐᑎᓗᒍ IT-ᓂᒃ ᐊᓪᓚᕕᐅᑉ ᐊᒻᒪᓗ ᐱᖁᑎᑖᕐᓂᒥᒃ ᐊᓪᓚᕕᐅᑉ ᐃᓗᐊᓂ. ᑖᑦᓱᒪ ᐊᑐᕐᑕᐅᓯᓂᖓ 

ᐱᐅᓯᒍᑕᐅᓚᖓᔪᖅ ᑲᔪᓯᑦᓯᐊᓂᕐᓴᐅᑎᑦᓯᓗᓂᓗ ᐊᓪᓚᒍᑎᐅᑉ ᐊᑐᕐᓂᖓᓂᒃ.  

• ᑲᔪᓯᖏᓐᓇᑑᑉ ᖃᕆᑕᐅᔭᕈᑎᓂᒃ ᓄᑕᐅᓯᓕᑎᕆᓂᐅᑉ ᐱᓇᓱᑦᑕᐅᓂᖓᑎᒍᑦ, ᑕᐅᕐᓯᑐᐃᔪᒍᑦ ᐃᓘᓐᓇᖏᓐᓂᒃ NPS-ᑯᑦ 

ᓵᑉ ᖄᖓᓂᒥᐅᑕᖏᓐᓂᒃ ᖃᕆᑕᐅᔭᓂᒃ ᐊᒻᒪᓗᑦᑕᐅᖅ ᓄᑕᐅᓯᓕᑎᕆᖏᓐᓇᒥᑦᓱᑕ ᐃᓱᒥ-ᐊᑐᕐᑏᑦ ᖃᕆᑕᐅᔮᐱᖏᓐᓂᒃ 

ᐱᕆᑦᑕᑐᓂᒃ. 

 

4. ᑕᒫᓂ ᖃᕆᑕᐅᔭᓄᑦ ᐱᑐᒍᑎ  

ᑕᒫᓂ ᖃᕆᑕᐅᔭᓄᑦ ᐱᑐᒍᑎ ᐊᐅᓚᑦᓯᕗᖅ ᒪᑭᑕᑦᓯᓱᓂᓗ ᐱᑐᑦᓯᒪᐅᑎᕕᒻᒥ ᐱᒍᑦᔨᐅᑎᓂᒃ ᐊᓂᕐᕋᒥᓂ ᐊᒻᒪᓗ ᑎᒥᐅᔪᓂ 

ᐊᑐᕐᑎᓄᑦ ᓄᓇᕕᒻᒥ. ᑕᒫᓂᒃᑯᑦ ᓄᐃᑕᑦᓯᒥᔪᑦ ᐱᐅᓯᑐᐃᓐᓇᓂᒃ ᐊᑐᕐᑎᓂᒃ ᐃᑲᔪᕐᓯᐅᑎᓂᒃ, ᒪᑭᑕᑦᓯᖏᓐᓇᓱᑎᓪᓗ 

ᐊᖑᒪᑦᓯᓯᐊᕐᑐᓂᒃ ᐊᑭᓖᑎᑦᓯᒍᑎᓂᒃ ᐊᒻᒪᓗ ᐱᖁᑎᓂᒃ ᐅᖑᒪᑦᓯᐅᑎᖃᕐᓂᒥᒃ. 

ᓯᕗᓂᓕᐅᕐᓯᒪᔪᖅ ᐅᖓᓯᑦᑐᒥᒃ ᑐᓴᐅᒪᐅᑎᒍᑎᓂᒃ ᐱᕙᓪᓕᐊᑎᑦᓯᓂᖅ  

• ᖃᐅᔨᒪᒍᑏᑦ ᐱᓯᒪᔪᑦ ᑕᕆᐅᒥ ᖃᐅᔨᓴᐅᑎᓂᒃ ᐃᓕᖓᔪᓂᒃ EAUFON 3-ᒧᑦ ᐅᖓᕙᒥ ᕿᒥᕐᕈᔭᐅᓯᓕᒪᓕᕐᑐᑦ. 

ᑐᑭᓯᒍᑎᖏᑦ ᑕᑯᑦᓴᕈᐃᔪᑦ ᑰᕈᓕᐅᕐᓂᖅ ᐱᕕᖃᖕᖏᒋᐊᖓ ᐅᔭᕌᓗᐃᑦ ᐊᒥᓱᕐᔪᐊᕌᓘᒻᒪᑕ. KRG-ᑯᑦ ᐱᒋᐊᖕᖓᕈᑎᓂᒃ 

ᐅᖄᖃᑎᖃᕐᓯᒪᔪᑦ ᐃᓚᖃᕐᓱᑎᒃ ᓯᓚᑎᒥ ᖃᐅᔨᒪᔨᓂᒃ ᐱᓇᓱᓕᓂᕐᓂᒃ ᐅᔭᕋᓪᓛᓕᓐᓂ, ᓯᑯᓂ ᐊᒻᒪᓗ ᐅᓕᓪᓗᐊᑕᕐᑐᓂ. 

ᐱᓕᓂᐅᓂᖓ ᕿᒥᕐᕈᔭᐅᔪᖅ ᓇᓗᓀᕐᓯᓯᐊᕈᒪᒧᑦ ᓇᓪᓕᑳᕈᑎᑦᓴᐅᒐᔭᕐᑐᓂᒃ ᐅᖓᕙᐅᑉ ᓯᓂᖓᓂ ᐃᓱᐊᑕ 

ᓄᓈᕐᕕᓴᖏᓐᓂᒃ. 

• ᓴᓇᒍᑎᑦᓭᑦ ᓄᓇᖕᖑᐊᑦ ᐊᑐᕐᑐᑦ ᐊᕐᖁᓯᐅᕐᓂᒧᑦ EAUFON ᐊᑦᓱᓈᖓᓂᒃ ᑎᑭᓴᕐᑐᕕᓐᓂ ᑰᑦᔪᐊᒧᑦ 

ᐱᔭᕇᕐᑕᐅᓯᒪᓕᕐᑐᑦ. ᓄᓇᖕᖑᐊᑦ ᑎᑎᕐᓯᔪᑦ ᐊᕐᖁᑎᒥᒃ ᐊᑦᓱᓈᑉ ᐊᑐᕋᔭᕐᑕᖓᓂᒃ ᐊᓂᕕᒋᓗᒍ ᑰᑦᔪᐊᑉ ᑰᖓᓂᒃ 

ᐊᒻᒪᓗ ᓄᓇᐅᑉ ᖄᖓᒎᕐᕕᖓᓂᒃ ᑎᑭᕋᑕᕐᓗᓂ ᑕᒫᓂᒃᑯᑦ ᐱᓇᓲᑎᖏᑦᑕ ᐃᓪᓗᐊᐱᖓᓄᑦ. ᐊᑭᑭᓐᓂᐹᕐᓂᐊᕈᑏᑦ 

ᐊᓪᓚᓯᒪᔪᖏᑦ ᐱᓪᓗᑯᓕᕆᔪᓂ ᓄᓇᖕᖑᐊᓂ ᐊᒻᒪᓗ ᐊᑦᓱᓈᑉ ᐃᓕᕕᖓᓄᑦ ᐱᔭᕇᕐᓯᒪᓕᕐᑐᑦ. ᐸᕐᓇᑕᐅᒪᒍᑎᖏᑦ 

ᐋᑕᐅᓚᖓᔪᑦ ᓄᓇᓕᓐᓂ ᑎᒥᐅᔪᓄᑦ, ᐊᒻᒪᓗ ᖃᓄᑐᐃᓐᓇᖅ ᐋᕐᕿᒋᐊᕈᑕᐅᒋᐊᓖᑦ ᑲᔪᓯᑎᑕᐅᓚᖓᑦᓱᑎᒃ. 

• ᐱᖁᑎᑖᕐᓂᒥᒃ ᐱᓇᓱᒍᑏᑦ ᐱᑦᔪᑎᓖᑦ ᓴᓇᓂᕐᒥᒃ, ᐊᐅᓪᓚᑎᑦᓯᓂᕐᒥᒃ ᐊᒻᒪᓗ ᐃᓕᔨᓂᕐᒥᒃ ᓯᑦᔭᒥ ᐃᓄᒻᒧᑦ 

ᐳᓚᕕᓐᓂᒃ ᓯᑕᒪᐅᔪᖕᖏᒐᕐᑐᓂ ᐅᖓᕙᐅᑉ ᓄᓇᓕᖏᓐᓂ ᐱᔭᕇᑲᓵᓕᕐᑐᑦ. ᐅᑕᕐᕿᑐᐃᓐᓇᓕᕐᑐᒍᑦ ᑭᖑᓪᓕᐹᒥᒃ ᑯᐯᒃᑯ 

ᑲᕙᒪᖓᑕ ᐊᖏᕐᓂᖓᓂᒃ ᐱᓇᓱᑦᑎᓯᒍᑎᐅᑉ ᑐᓂᓂᑦᓴᖓᓂᒃ. 

• ᑰᑦᔪᐊᖅ-ᑲᐅᒐᐅᒐᐅᑦᓯᑲᒪᒃ ᑲᓱᕐᓂᖓᓂᒃ ᐱᓇᓱᓐᓂᖅ ᐅᓪᓗᓯᐅᑎᓂᒃ ᒪᓕᑦᓱᓂ ᑲᔪᓯᑦᓯᐊᑐᖅ. ᐱᓇᓱᑦᑎᓯᒍᑎᐅᑉ 

ᑐᓂᓚᐅᔪᓂᖓᓂᒃ ᐱᒋᐊᕐᓱᒍ, ᖃᖓᑦᑕᔫᒃᑯᑦ ᕿᒥᕐᕈᒍᑏᑦ ᐱᔭᕇᑲᓵᓕᕐᑐᑦ ᐊᒻᒪᓗ ᖃᐅᔨᒍᑎᖏᑦ 

ᑐᑭᓯᓂᐊᕐᑕᐅᓯᒪᓕᕐᐸᑕ, ᑭᖑᓪᓕᐹᒥᒃ ᐊᕐᖁᑎᑦᓴᐅᑉ ᑐᑭᑖᕐᑕᐅᓂᖓ ᓇᓗᓀᑕᐅᓛᓕᕐᓱᓂ. ᐱᖁᑎᑖᕐᓂᒥᒃ ᐱᓇᓱᒍᑏᑦ 

ᑲᒪᒋᔭᐅᓕᕐᑐᑦ ᓂᐅᕕᓛᕐᑎᓗᒋᑦ ᐃᕙᓘᔭᓂᒃ ᐊᑦᓱᓈᓂᒃ. ᐁᕆᓕ 28-ᒥ, 15-ᓂᒃ ᐃᒧᒪᔪᐊᓗᓐᓂᒃ ᐅᕝᕙᓘᓐᓃᑦ 

ᐊᑦᓱᓈᕐᑖᖑᒋᐊᓖᑦ 25%-ᖓᓂᒃ ᓴᓇᓯᒪᓕᓚᐅᔪᔪᑦ ᐊᐅᓪᓚᑎᑦᓱᑎᓪᓗ ᓯᐯᓐ ᓄᓇᕐᔪᐊᖓᓂᒃ ᒪᓐᑐᔨᐊᒧᑦ. ᐊᓯᖏᑦ 

45-ᒋᐊᓓᑦ ᐃᒧᒪᔪᐊᓗᐃᑦ ᐱᓇᓱᑦᑕᐅᓂᖏᓐᓇᑐᑦ, ᐊᐅᓪᓚᑎᑦᓯᑕᐅᖃᑦᑕᓛᕐᓱᑎᒃ 15-ᓂᒃ ᐃᒧᒪᔪᐊᓗᓐᓂᒃ ᑕᒫᑦ. 

ᐊᑦᓱᓈᒥᒃ ᐆᑦᑐᕋᕐᓂᖅ ᑲᔪᓯᑎᑕᐅᓚᖓᔪᖅ ᒪᓐᑐᔨᐊᓪᒥ ᐋᕐᕿᓱᐃᕕᒻᒥ ᐅᓯᐅᓕᑎᖕᖏᓐᓂᖏᓐᓂ ᐅᒥᐊᕐᔪᐊᒧᑦ 

ᑰᑦᔪᐊᓕᐊᕐᑐᒧᑦ, 

• ᐱᓇᓱᑦᑎᓯᒍᑎ ᐋᕐᕿᓱᐃᓂᕐᒥᒃ ᓄᓇᐅᑉ ᖄᖓᒍᑦ ᐃᕙᓘᔭᐅᑉ ᐊᑦᓱᓈᖓᓂᒃ ᓴᓪᓗᐃᑦ ᐁᑉᐸᖓᑕ ᑲᖏᕐᓱᔪᐊᓪᓗ 

ᐊᑯᓐᓂᖓᓂ ᑐᓂᓯᒪᓕᕐᑐᖅ. ᓴᓇᔨᑦᓴᖓ ᑲᑎᕐᓱᐃᓯᒪᓕᕐᑐᖅ ᐱᓇᓱᖃᑎᒌᑦᑐᓴᓂᒃ ᐊᒻᒪᓗ ᐱᖁᑎᓂᒃ ᐊᑐᕆᐊᓕᓐᓂᒃ 

ᑕᒪᑐᒧᖓ ᐱᓇᓱᓐᓂᒧᑦ. ᕿᒥᕐᕈᓂᖅ ᐊᕐᖁᑎᑦᓴᖓᓂᒃ ᑲᖏᕐᓱᔪᐊᑉ ᕿᖕᖑᐊᓂᒃ ᑎᑭᓪᓗᒍ ᐊᕐᖁᑎᒧᑦ ᓄᓇᒥᐅᑉ 

ᒥᕝᕕᖓᑕ ᓴᓂᐊᓂ ᑲᔪᓯᓕᕐᑐᖅ. 

ᐱᑐᑦᓯᒪᐅᑎᒍᑎᓂ ᐱᓇᓱᑦᑕᐅᔪᑦ 

• ᐊᑐᓕᕐᑎᓯᓕᕐᑐᑦ ᐱᑐᑦᓯᒪᐅᑎᕕᒻᒥ ᓴᓇᕐᕈᑎᓂᒃ ᐊᐅᓚᑦᓯᒍᑎᑦᓴᓂᒃ ᓂᐅᕕᕐᑐᑦ ᐱᑐᑦᓯᒪᐅᑎᕕᒻᒧᑦ ᑲᓱᕈᑎᖏᓐᓂᒃ 

(ONT) ᐃᒻᒥᓂᕐᓱᓂᕐᓴᐅᓯᑎᓪᓗᒋᑦ (ᓯᕗᓪᓕᐹᖅ ᐊᓪᓗᕆᐊᕐᓂᖅ ᑐᕌᕐᑐᖅ ᐃᒻᒥᓂᒃ-ᐃᖏᕐᕋᓯᑎᒍᓐᓇᓂᕐᒧᑦ, ᐱᓗᐊᕐᓗᒍ 

ᐅᓐᓄᑯᑦ ᐊᒻᒪᓗ ᐱᓇᓱᐊᕈᓰᑦ ᐃᓱᐊᓐᓂ). ᓯᓚᑎᑦᑎᓂ ᓴᓇᔩᑦ ᓱᕐᖁᐃᓴᕐᑐᑦ ᐱᐅᒡᒍᑎᖓᓂᒃ ᐊᑐᕐᓱᑎᒃ 

ᐃᓕᑕᕆᔭᐅᔪᓂᒃ ᓴᑑᒪᒍᑏᑦ ᐱᕐᕈᓯᖏᓐᓂᒃ.  

• ᑲᔪᓯᔪᑦ ᐱᓇᓱᐊᕐᓂᒥᒃ PowerCode-ᓂᒃ, ᑕᒪᓐᓇᓗ ᐊᑦᑐᐊᓱᓂ ᓴᓗᒻᒣᓂᕐᒧᑦ ᖃᐅᔨᒪᔭᑦᓴᑯᕕᖓᓂᒃ, 

ᑐᕐᖁᐊᑎᕆᓂᕐᒧᑦ GPS-ᒧᑦ ᑐᕌᕈᑎᓂᒃ, ᐊᒻᒪᓗ ᑯᒻᒪᓲᑎᓕᓐᓂᒃ ᐱᓇᓱᖃᑎᖃᕐᓂᒧᑦ ᐱᒍᑦᔭᐅᒍᑎᒋᒋᐊᓕᖏᑦ 

ᐱᑦᔪᑎᒋᓗᒋᑦ. 

• ᓴᓇᔪᒍᑦ ᐱᑐᑦᓯᒪᐅᑎᒍᑎᒥᒃ ᐃᑉᐱᒋᔭᖃᕈᑏᑦ ᑕᑯᓐᓇᐅᑎᖓᓂᒃ ᑐᑭᓯᓐᓇᓯᐊᕐᑐᒥᒃ, ᐱᑐᑦᓯᒪᕕᓕᒫᒥ ᑕᑯᒍᑎᒥᒃ 

ONT-ᓕᒫᓂᒃ. 

  

• ᖃᐅᔨᒪᒍᑏᑦ ᐱᓯᒪᔪᑦ ᐊᒥᓱᐃᓂᒃ ᐱᓇᓲᑎᑦᓴᔭᓂᒃ ᑲᑎᕐᓱᑕᐅᑎ,ᓕᕐᑐᑦ, ᐊᒻᒪᓗ ᐊᖏᖃᑎᒌᖕᖏᓂᖏᑦ 

ᐋᕐᕿᑕᐅᓯᒪᓕᕐᓱᑎᒃ ᐱᐅᓯᒋᐊᕈᑕᐅᑎᓪᓗᒍ ᓂᐅᕕᕐᑐᑦ ᐊᑐᕈᓐᓂᖓᓄᑦ ᐱᔭᕆᐊᑭᓪᓕᕈᑕᐅᑦᓱᓂᓗ ᑎᒥᐅᑉ 

ᐱᓇᓱᓐᓂᖓᓄᑦ. 

• ᐱᓇᓱᑦᑎᕗᑦ ᐆᑦᑐᕋᑲᑦᑕᖏᓐᓇᑐᑦ ᓄᑖᓂᒃ ᐱᓇᓲᑎᓂᒃ ᐅᓪᓗᒥ ᐱᐅᒡᒍᑎᓂ ᑕᐅᕐᓯᕆᐊᖃᓛᕐᑐᓂ ᐃᓚᐅᑎᓪᓗᒍ 

ᐱᐅᓯᕐᒧᑦ ᓯᕗᒧᐊᕐᐸᓕᐊᓂᕐᒧᑦ. ᐆᑦᑐᕋᑲᑦᑕᓂᖓᑦ ᐃᓚᖃᕐᒥᔪᖅ ᖃᐅᔨᓴᕐᕕᒥ ᐱᓇᓱᐊᕈᑎᓂᒃ ᐱᐅᓯᒋᐊᕐᑎᓯᓂᐊᕐᒪᑕ 

ᓂᐅᕕᕐᑐᑦ ᐊᑐᕈᓐᓇᓂᖓᓂᒃ ᐊᖏᔪᓕᒐᕐᓗᑎᒃ ᐅᖓᕙᒥ ᓄᓇᓕᓐᓂ.  

ᓄᓇᓕᓐᓂ ᐱᓇᓱᐊᕈᑏᑦ  

• ᐱᓇᓱᑦᑎᕗᑦ ᐱᔭᕇᓚᐅᔪᔪᑦ ᐃᕙᓘᔭᓂᒃ ᐱᓇᓱᓐᓂᓕᒫᓂᒃ ᐊᑯᓐᓂᒥ FCNQ CATV-ᖓᑕ ᓇᑉᐸᑕᐅᒪᔪᖁᑎᖓᓄᑦ 

ᐊᒻᒪᓗ ᐱᒋᐊᕐᕕᑕ ᐃᓱᐊᓄᑦ (CO) ᐃᑲᔪᕐᓯᒍᑕᐅᑎᓪᓗᒍ ᐱᓇᓲᑎᓯᐊᖑᓚᖓᔪᑦ ᐋᕐᕿᓱᕐᓂᓴᖓᓂᒃ ᐊᒻᒪᓗ 

ᐱᒍᑦᔨᒍᑕᐅᓂᖓᑕ ᐱᒋᐊᕐᑎᑕᐅᓂᑦᓴᖓᓂᒃ. 

• ᐋᕐᕿᓱᐃᓯᒪᓕᕐᑐᒍᑦ ᐊᑐᕆᐊᓕᓐᓂᒃ ᑎᑭᓭᒍᑎᓂᒃ ᐃᓕᖓᔪᓂᒃ ᑲᔪᓯᒋᐊᕕᑦᑐᓄᑦ ᐱᑐᑦᓯᒪᐅᑎᕕᐅᑉ 

ᐊᖏᓕᒋᐊᕐᓂᖓᓂᒃ ᐱᓇᓱᒍᑎᓄᑦ ᐊᒻᒪᓗ ᓯᕗᓂᕐᒥ ᓇᑉᐸᑎᕐᓯᒪᔪᐃᑦ ᐊᖏᓕᒋᐊᕐᓂᓴᖓᓄᑦ. 

• ᐱᔭᕇᓚᐅᔪᔪᑦ ᓴᓇᒻᒪᓂᒃ ᐸᕐᓇᕈᑎᓂᒃ ᐊᒻᒪᓗ ᐱᓪᓗᑯᓕᕆᓂᖏᓐᓂᒃ ᐊᓪᓚᖑᐊᕈᑎᓂᒃ ᐃᓕᖓᔪᓂᒃ ᓄᑖᓄᑦ 

ᐃᓪᓗᔪᐊᓄᑦ ᐱᑐᑦᓯᒪᐅᑎᕕᒻᒧᑦ ᐱᑐᒋᐊᖃᓛᕐᑐᓄᑦ. 

• ᐋᕐᕿᓱᐃᓚᐅᔪᔪᑦ ᐱᓇᓲᑎᑦᓴᓂᒃ ᐊᒻᒪᓗ ᐱᖁᑎᑦᓴᓂᒃ ᐃᖏᕐᕋᓯᑎᑦᓯᒍᑕᐅᓛᕐᑐᓂᒃ ᐊᑦᓱᓈᖃᖕᖏᑐᑦ ᓇᐸᔪᐊᓗᐃᑦ 

ᐱᓇᓱᑦᑕᐅᓂᖓᓂᒃ. 

• ᑐᑭᒧᐊᑦᑎᓯᓚᐅᔪᔪᑦ ᓄᓇᓕᓐᓂ ᐱᓇᓱᑦᑐᓂᒃ ᑎᑭᑎᑦᓯᖃᑦᑕᓱᑎᒃ ᐃᕐᐸᑎᑦᓯᖃᑦᑕᓱᑎᓪᓗ ᐱᖁᑎᓂᒃ ᐊᑐᓂ ᓄᓇᓕᒻᒧᑦ 

ᓱᕐᖁᐃᕈᑕᐅᑎᓪᓗᒍ ᑖᒃᑯᐊᓚᕆᓐᓂᒃ ᐱᖁᑎᓂᒃ ᐊᑐᐃᓐᓇᖃᕐᓂᖓᓂᒃ ᐊᑐᓂ ᓄᓇᓕᒻᒥ. 

ᓂᐅᕕᕐᑎᓂᒃ ᐱᒍᑦᔨᓂᖅ  

• ᓂᐅᕕᕐᑎᓂᒃ ᐱᒍᑦᔨᔩᑦ ᑭᒡᒐᖏᑦ (CSR) ᐃᑲᔪᖃᑦᑕᓚᐅᔪᔪᑦ ᓂᐅᕕᕐᑐᓂᒃ ᓇᓂᑐᐃᓐᓇᖅ ᓄᓇᕕᒻᒥ ᖃᐅᑕᒫᑦ 

ᑕᓂᕿᐅᑎᖏᑦ ᑲᒪᒋᑦᓱᒋᑦ,  

• CSR-ᓂᒃ ᐱᓇᓱᑦᑏᑦ ᓄᑕᐅᓯᓕᑎᕆᔪᑦ ᓂᐅᕕᕐᑐᓄᑦ ᐊᑐᕋᑦᓴᓂᒃ ᐊᒻᒪᓗ ᓄᐃᑖᑎᕆᑦᓱᑎᒃ ᓄᑖᓂᒃ ᑕᒫᓂᒃᑯᑦ 

ᐸᕐᓇᓯᒪᐅᑎᖏᓐᓂᒃ, ᐃᓚᖃᕐᑎᓗᒋᑦ LTE-ᓄᑦ ᐊᒻᒪᕈᑎᓂᒃ ᓂᕈᐊᕋᑦᓴᓂᒃ ᓂᐅᕕᕐᑎᓄᑦ ᐃᕙᓘᔭᓂᒃ ᓱᓕ 

ᐱᑕᖃᖕᖏᑐᓄᑦ. 

• ᓂᐅᕕᕐᑐᑦ ᖃᐅᔨᑎᑕᐅᓲᑦ ᓯᕗᓂᐊᒍᑦ ᐱᒍᑦᔨᓂᖅ ᑭᐱᓚᖓᑐᐊᕐᒪᑦ, ᐊᒻᒪᓗ ᐱᓇᓱᖃᑎᒌᑦ ᓄᐃᑦᓯᓲᖑᑦᓱᑎᒃ 

ᐊᖑᒻᒪᑎᑎᑦᓯᔪᓂᒃ ᑐᓴᕈᑎᓂᒃ ᖃᖓᑐᐃᓐᓇᖅ ᓂᕆᐅᓐᓇᓂᖕᖏᑐᑦ ᓱᒐᓚᓐᓃᑦ ᐊᑑᑎᑐᐊᕐᒪᑕ ᓄᓇᓕᒻᒥ. 

ᐃᓚᒋᐊᕈᑎ ᐊ  

 

ᐊᐅᓚᑦᓯᔨᐅᓂᕐᒥᒃ ᐱᓇᓱᕝᕕᒥ ᐱᓇᓱᑦᑏᑦ  

 

ᐊᑎᖓ ᓱᓇᔨᐅᓂᖓ ᐅᖄᓚᐅᑎᖓ.     ᖃᕆᑕᔭᑎᒍᑦ ᐊᓪᓚᑖᕈᑎᖓ   

ᑎᐊᔪᓪ ᑳᒻᑕᓐ ᑐᑭᒧᐊᑦᑎᓯᔨ 2303  dcombden@krg.ca  

 

ᒣ ᒥᕐᕿᐊᔫᖅ ᐊᐅᓚᑦᓯᒍᑎᑎᒍᑦ ᐱᓪᓗᑯᒋᐊᓕᓕᕆᔨ  2394  mmakiuk@krg.ca  

 

ᐱᖁᑎᑖᕐᕕᓂᒃ, ᐊᐅᓚᒋᐊᓕᓕᕆᓂᕐᒥᒃ ᐊᒻᒪᓗ ᐱᖁᑎᓂᒃ ᐊᐅᓚᑦᓯᔩᑦ  

 

ᐊᕐᒪᑦ ᐊᓪᓚᒥ ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓ   2299  aallami@krg.ca  

ᒧᖄᒥᑦ ᐋᓪᔮᓐ ᓂᐅᕕᕈᑎᓂᒃ ᓴᖑᐊᑦᓯᔨ 2431  malhyari@krg.ca  

ᑯᔩᓇ ᓯᑳᑦ-ᕕᓱ ᓂᐅᕕᕐᑎᒪᕆᒃ ᒫᓐᓇᓯᐅᑎ 2346   

ᐱᐊᕐ ᐅ ᑲᕉᓐ ᓂᐅᕕᕐᑎᒪᕆᒃ 2394  pcaron@krg.ca  

ᓯᑏᕝ ᓕᕓᕝ ᓂᐅᕕᕐᑎᒪᕆᒃ  N/A         slefebvre@krg.ca 

ᐃᓐᓄᓯᒪᖕᖏᑐᖅ ᓂᐅᕕᕐᑎᒪᕆᒃ 

ᔮᓐᓴᓐ ᑖᒪᔅ ᓂᐅᕕᕐᑎ    2515  athomas@krg.ca  

ᐊᔫᑉ ᓯᓇᐅᓐ ᓂᐅᕕᕐᑎ 2346  asehnoun@krg.ca 

ᓇᓴᒻ ᐃᓴᐱᐊᓪ ᕕᓄᐃ  ᐊᐅᓪᓚᕈᑎᓂᒃ ᓴᖑᐊᑦᓯᔨ  2308  nifenui@krg.ca               

ᑖᒥ ᓯᕐᖁᐊᓗᒃ ᐊᐅᓪᓚᑐᑦ ᐃᓂᑦᓴᖏᓐᓂᒃ ᖁᒥᐅᔨ 2217  tsequaluk@krg.ca  

ᓲᓴᓐ ᑐᒃᓚᕖᓇ ᐊᐅᓪᓚᑐᑦ ᐃᓂᑦᓴᖏᓐᓂᒃ ᖁᒥᐅᔨ 2334  stuglavina@krg.ca  

ᔨᐊᓂᕗ ᐁᐸᔭᖄ ᐊᐅᓪᓚᑐᑦ ᐃᓂᑦᓴᖏᓐᓂᒃ ᖁᒥᐅᔨ 2207  jabraham@krg.ca    

ᓯᐅᓂᔭ ᔫ ᐊᐅᓪᓚᑐᑦ ᐃᓂᑦᓴᖏᓐᓂᒃ ᖁᒥᐅᔨ 2350         sjoo@krg.ca  

ᒥᓚᓂ ᓀᑦ ᐱᖁᑏᑦ ᑲᒪᒋᔭᐅᓂᖓᓂᒃ ᓴᖑᐊᑦᓯᔨ 2409   mknight@krg.ca  

ᕕᕇ ᐅᐃᓪᓴᓐ ᐊᐅᓚᒋᐊᓕᓐᓂᒃ/ᐱᓇᓱᑦᑕᐅᔪᓂᒃ ᓴᖑᐊᑦᓯᔨ 2369  wwillson@krg.ca  

ᓂᑯᓚᔅ ᑳᓐᑖᕕᐅ ᐊᐅᓚᒋᐊᓕᓐᓂᒃ ᐱᓪᓗᑯᒋᐊᓕᓕᕆᔨ     ncanatfio@krg.ca 

ᓂᑭ ᐋᑕᒥ ᒥᓇᕋᕐᑎᐅᑉ ᓄᓇᒃᑰᔫᖓᓂᒃ ᐊᖁᑎ    nadams@krg.ca     

ᔮᓇᓯ ᕗᐊᓪᔅ ᑭᐅᔨ     jwalsh@krg.ca  

ᓯᐊᔭ ᑯᐊᑕ ᑭᐅᔨ    sgordon@krg.ca  

ᐊᓃᑕ ᖁᖏᐊᖅ ᓴᓗᒻᒪᓭᔨ ᑰᑦᔪᐊᖅ    akoneak@krg.ca 

ᐃᓐᓄᓯᒪᖕᖏᑐᖅ ᓴᓗᒻᒪᓭᔨ ᑰᑦᔪᐊᖅ  

ᐃᓐᓄᓯᒪᖕᖏᑐᖅ ᓴᓗᒻᒪᓭᔨ ᐅᒥᐅᔭᖅ      

ᐃᓐᓄᓯᒪᖕᖏᑐᖅ ᓴᓗᒻᒪᓭᔨ ᐃᓄᑦᔪᐊᖅ     

ᐃᓐᓄᓯᒪᖕᖏᑐᖅ ᓴᓗᒻᒪᓭᔨ ᓴᓪᓗᐃᑦ      

ᐃᓐᓄᓯᒪᖕᖏᑐᖅ ᓴᓗᒻᒪᓭᔨ ᑰᑦᔪᐊᕌᐱᒃ      

 

ᖃᕆᑕᐅᔭᓕᕆᕕᒃ (IT) 

ᑰᒃ ᓕᓐᑕᓐ ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓ  2342  klinton@krg.ca  

ᒫᑕᓐ ᓵᐳᓕᓐ ᐳᕐᑐᓂᕐᓴᖅ ᖃᕆᑕᐅᔭᕈᑎᓂᒃ ᑲᒪᔨ 2390  mchaperlain@krg.ca  

ᑕᒥᓂᒃ ᑰᑦᓰ  ᐳᕐᑐᓂᕐᓴᖅ ᖃᕆᑕᐅᔭᕈᑎᓂᒃ ᑲᒪᔨ 2410      dgauthier@krg.ca   

ᐋᓐᑖᓐ ᑲᑦᓱᑯᕕᑦᔅ  ᖃᕆᑕᐅᔭᕈᑎᓂᒃ ᐊᐅᓚᑦᓯᔨ 2263  agatsukovich@krg.ca  

ᐋᓇᔅ ᖃᐹᔅ ᖃᕆᑕᐅᔭᓂᒃ ᐊᑐᕈᑎᓂᒃ ᑲᐅᔨᒪᔨ 2372  ahabash@krg.ca  

ᑭᐊᕙᓐ ᓯᐊᓪᕕᔅᑐ ᖃᕆᑕᐅᔭᓂᒃ ᖃᐅᔨᒪᔨ (ᓇᓪᓕᑭᑕᓲᖅ) 2413  ksylvestre@krg.ca  

ᕆᒫᓐ ᕗᕐᑏᓐ ᖃᕆᑕᐅᔭᓂᒃ ᖃᐅᔨᒪᔨ (ᓇᓪᓕᑭᑕᓲᖅ) 2390  rfortin@krg.ca     

ᕕᓕᑉ ᖄᓐ ᖃᕆᑕᐅᔭᓂᒃ ᖃᐅᔨᒪᔨ 2331  phan@krg.ca   

ᓱᑉᖄᓐ ᕋᑐᐊ ᖃᕆᑕᐅᔭᓂᒃ ᖃᐅᔨᒪᔨ 2202  srathore@krg.ca  

ᕗᕈᒃ ᕋᐅ ᖃᕆᑕᐅᔭᓂᒃ ᖃᐅᔨᒪᔨ 2214  frao@krg.ca        

JP ᑎᒪᕃ ᖃᕆᑕᐅᔭᓂᒃ ᖃᐅᔨᒪᔨ 2215  jpdesmarais@krg.ca      

ᐃᓐᓄᓯᒪᖕᖏᑐᖅ ᐱᑐᑦᓯᒪᕕᐅᑉ ᓴᑑᒪᐅᑎᖏᓐᓂᒃ ᖃᐅᔨᒪᔨ     

ᑕᒫᓂ ᖃᕆᑕᐅᔭᓄᑦ ᐱᑐᒍᑎ  

ᐃᐊᕆᒃ ᓛᓐᑐᕆ ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓ 2462  elandry@krg.ca   

ᐃᓐᓄᓯᒪᖕᖏᑐᖅ ᐊᐅᓚᑦᓯᓂᒃᑯᑦ ᐱᓪᓗᑯᒋᐊᓕᓕᕆᔨ 

ᔮᓇᑕᓐ ᒧᕌᓪ ᖃᕆᑕᐅᔦᑦ ᐊᐅᓚᑕᐅᓂᖓᓂᒃ ᓴᖑᐊᑦᓯᔨ  2465  jmoraal@krg.ca  

ᑯᔨᔅᑕᕗ ᒧᕆᐊᓪ  ᐳᕐᑐᓂᕐᓴᖅ ᐱᑐᑦᓯᒪᐅᑎᕕᓐᓂᒃ ᐊᐅᓚᑦᓯᔨ 2468   cmorrell@krg.ca  

ᔮᓐ ᕚᓐ          ᐳᕐᑐᓂᕐᓴᖅ ᐱᑐᑦᓯᒪᐅᑎᕕᓐᓂᒃ ᐊᐅᓚᑦᓯᔨ 2459  zfan@krg.ca 

ᓭ ᑭ. ᔭᑎᐊ ᐳᕐᑐᓂᕐᓴᖅ ᐱᑐᑦᓯᒪᐅᑎᕕᓐᓂᒃ ᐊᐅᓚᑦᓯᔨ 2469  skyadia@krg.ca  

ᓓᑦ ᑯᓂᔅ        ᐱᓇᓱᐊᕐᑕᐅᔪᓂᒃ ᑲᒪᔨᒻᒪᕆᒃ                         lqunnis@krg.ca  

ᑎᐅ ᑎᕆᐅ ᓄᓇᓕᓐᓂ ᐱᓇᓱᐊᕈᑎᓂᒃ ᓴᖑᐊᑦᓯᔨ 2463  ttheriault@krg.ca  

ᐃᓐᓄᓯᒪᖕᖏᑐᖅ ᐱᓇᓱᖃᑎᒌᓄᑦ ᓯᕗᓕᕐᑎ                

ᕌᐳ ᓵᓐᔅᕆᑭᕆᐊᑦ  ᐱᓇᓱᖃᑎᒌᓄᑦ ᓯᕗᓕᕐᑎ 2461  rsansregret@krg.ca  

ᖄᒻᓴ ᐊᐅᔨᐊᑉ ᐊᑐᓕᕐᑎᓯᓂᕐᒥᒃ ᖃᐅᔨᒪᔨ        haouyeb@krg.ca  

ᑳᕐᓗᔅ ᑲᕆᓗ ᐊᑐᓕᕐᑎᓯᓂᕐᒥᒃ ᖃᐅᔨᒪᔨ 2468  ccarrillo@krg.ca  

ᐃᓐᓄᓯᒪᖕᖏᑐᖅ ᐊᑐᓕᕐᑎᓯᓂᕐᒥᒃ ᖃᐅᔨᒪᔨ                

ᔨᓪ ᐃᐊᕆᒃ ᔨᕈᐊᕐ  ᐊᑐᓕᕐᑎᓯᓂᕐᒥᒃ ᖃᐅᔨᒪᔨ     

ᐳᕉᓄ ᕕᕐᓚᓐ ᐊᑐᓕᕐᑎᓯᓂᕐᒥᒃ ᖃᐅᔨᒪᔨ 2468  bferland@krg.ca  

ᓅᒪ ᑯᐊᑕ ᐊᑐᓕᕐᑎᓯᓂᕐᒥᒃ ᖃᐅᔨᒪᔨ 2460  ngordon@krg.ca  

ᓯᑎᕚᓐ ᓭᓐᑦ-ᕿᓕᐊ ᐳᕐᑐᓂᕐᒥ ᑐᖓᓕᐊᓂ ᐃᑲᔪᕈᑎᓄᑦ ᐱᓪᓗᑯᓕᕆᔨ 2424  ssthilaire@krg.ca 

ᐃᓐᓄᓯᒪᖕᖏᑐᖅ ᐳᕐᑐᓂᕐᒥ ᑐᖓᓕᐊᓂ ᐃᑲᔪᕈᑎᓄᑦ ᐱᓪᓗᑯᓕᕆᔨ 

ᐱ ᑭᓕᐊᒧ      ᓴᖑᐊᑦᓯᔨ ᐱᑐᑦᓯᒪᒍᑎᒥ ᐱᒍᑦᔨᓂᕐᒥᒃ 2456  bguillermo@krg.ca  

ᐃᓐᓄᓯᒪᖕᖏᑐᖅ ᓄᓇᓕᓕᒫᓂ ᐱᓇᓱᑦᑎ       

ᔦᓴᓐ ᓵᑦᑐᔅ ᓂᐅᕕᕐᑎᓂᒃ ᐃᑲᔪᕐᑎ      jsaunders@krg.ca 

ᐋᓇ ᐃᓓᔭᓯᐊᓗᒃ ᓂᐅᕕᕐᑎᓂᒃ ᐃᑲᔪᕐᑎ 2453  aeliyassialuk@krg.ca  

ᐃᓐᓄᓯᒪᖕᖏᑐᖅ ᓂᐅᕕᕐᑎᓂᒃ ᐃᑲᔪᕐᑎ             aeliassialuk@krg.ca 

ᐃᓐᓄᓯᒪᖕᖏᑐᖅ ᓂᐅᕕᕐᑎᓂᒃ ᐃᑲᔪᕐᑎ (ᐊᑎᓕᐅᕐᑕᐅᒪᔪᖅ)      

ᐃᓐᓄᓯᒪᖕᖏᑐᖅ ᓂᐅᕕᕐᑎᓂᒃ ᐃᑲᔪᕐᑎ (ᐊᑎᓕᐅᕐᑕᐅᒪᔪᖅ)   

ᐃᓐᓄᓯᒪᖕᖏᑐᖅ     ᑮᓇᐅᔭᓕᕆᐅᑎᓂᒃ ᐊᓪᓚᓕᕆᔨ 

